3. kafli. Einstaklingurinn í samfélaginu


3 Einstaklingurinn í samfélaginu 

	Markmið: Að nemendur öðlist aukinn skilning á þýðingu þess að tilheyra samfélagi. 

 


Verkefni 1

Sjálfsmyndin

Samfélagið er í stöðugri þróun og breytingarnar örari en áður hefur þekkst. Samfélagsþróunin hefur áhrif á líf hvers og eins okkar, hún mótar sjálfsmyndina. Samtímis höfum við hvert og eitt áhrif á samfélagsþróunina. Með orðum og athöfnum tökum við virkan þátt í að móta samfélagið svo viðmið okkar og gildi yfirfærast til næstu kynslóða. Út frá þessu sjónarhorni er siðferðisleg vitund mikilvæg, við verðum að vera meðvituð um afleiðingar athafna okkar og gerða. 

A. Hvað einkennir unglinga? 

B. Hvernig myndir þú lýsa þér sem persónu? Þegar þú hefur lýst þér lýstu þá persónuleika eins bekkjarfélaga þíns.

Verkefni 2

Hlutverkaleikur
Umfjöllun um efni sem tengjast einstaklingnum í samfélaginu henta ákaflega vel sem hlutverkaleikir. Veljið eitt af eftirfarandi þemum (eða einhver önnur að eigin vali):

· væntingar foreldra – óskir barna og unglinga

· borðsiðir

· fordómar

· væntingar til kynja – kynhlutverk

· menntun

· starfsval

· húsverk

· uppeldi og barnagæsla

· hjúskaparráðgjöf (t.d. einn ráðgjafi og hjón eða par í staðfestri sambúð sem á við vandamál að etja)

· útivera barna og unglinga á kvöldin

Nemendur eiga að búa sig undir hlutverkaleikinn með því að skrifa sig inn í hlutverkin og búa til nokkurs konar handrit. Ef leikur nemenda byggir eingöngu á spuna er æskilegt að nemendur/kennari ákveði fyrir fram upphafs- og lokasetningu. Að leik loknum er mikilvægt að draga saman niðurstöður og hafa umræður, svo 

„skemmtanagildið“ verði ekki allsráðandi.

Dæmi um hlutverkaleik

· Fjögurra manna fjölskylda situr og snæðir kvöldverð. Sonurinn virðist vera svolítið utan við sig. Leikurinn hefst á því að mamman segir (upphafssetning): „Er eitthvað að hjá þér, Óli minn?“ Systirin: „Hann er ástfanginn.“ Lokasetning pabbans: „Þessu hefðum við nú ekki búist við af þér! Heldurðu að mamma þín vilji verða amma strax!“ 

Umræður

· Vinsælt umræðuefni hjá nemendum eru mismunandi væntingar sem kynin hafa hvort í annars garð. Skiptið því bekknum í stráka- og stelpuhópa sem ræða væntingar sínar, t.d. gagnvart sambúð (húsverk eða uppeldi barna). Í lokin gerir hver hópur grein fyrir niðurstöðum og hinir hóparnir koma með athugasemdir. 

· Annað vinsælt umræðuefni er ástarsambönd og það að stofna til sambúðar. Margir nem​endur hafa átt eða eiga kærasta/kærustu. Umræða um sambúð ætti ekki síst að snúast um siðferðilegar hliðar málsins. 

· Hvað felur hugtakið í sér og hvernig það tengist sambúð? 

· Hvað er rétt og hvað er rangt í sambúð? 

· Hvaða væntingar höfum við til sambýlismanns/-konu? Hvað með réttindi og skyldur? 

· Er okkur leyfilegt að gera eitthvað í sambúðinni sem hinum aðilanum líðst ekki? 

· Hvaða siðferðislegu viðmið setur samfélagið sambýlisfólki? 

· Hver er tilgangurinn með viðmiðum?

· Eru viðmiðin alls staðar eins hér á landi eða í heiminum? 

Verkefni 3
Hvaða félagsmótunaraðilar hafa mest áhrif á okkur í eftirfarandi dæmum? Settu ör(var) á milli dæma og félagsmótunaraðila sem þú telur að hafi mest áhrif.

Félagsmótunaraðili
Dæmi

Fjölmiðlar
Skoðanir á námi/starfsvali
Líkamsgötun (piercing)

Fjölskyldan
Stefnuskrá stjórnmálaflokks


Framhjáhald

Skólinn
Samkynhneigð


Kirkjubrúðkaup

Vinir/jafningjahópurinn
Nekt


Notkun áfengis

Samtök/íþróttafélög
Tómstundir


Götuofbeldi

Kirkjan



Verkefni 4

Hvað mótar viðhorf okkar til neyslu áfengis?

Hvernig reyna ofangreindir félagsmótunaraðilar að hafa áhrif á viðhorf þitt til áfengisneyslu? Skrifaðu svörin eins og grein fyrir skólablaðið.

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

____________________________________________________________________________________________________________________________________________________________________________________________________________________________________________________________________________________

Verkefni 5

Systkinaröð getur haft töluverð áhrif á mótun sjálfsmyndarinnar. Lestu greinina hér að neðan og skráðu niður hvaða atriði passa við þig (eða systkini þín) og hver ekki. Ræðið síðan í bekknum um hversu vel kenningarnar standast.

Frumburðurinn

Frumburðurinn er yfirleitt sjálfsöruggur og kannski dálítið stjórnsamur, enda má segja að hann hafi verið forystusauðurinn í systkinahópnum. Hann er metnaðargjarn – kannski vegna þess að honum líkaði vel að vera miðdepill athyglinnar í fjölskyldunni þar til yngri systkini bættust við. Þetta er sjálfstæður einstaklingur sem á gott með að tjá sig, meðal annars vegna þess að foreldrarnir höfðu meiri tíma til að sinna honum en yngri börnum.

Frumburðurinn getur verið íhaldssamur þótt hann hafi ef til vill farið í gengum ákveðið uppreisnarskeið á unglingsaldri. Eftir það róast hann til muna – jafnvel svo mikið að hann getur orðið hálfgerður siðameistari og predikari í fjölskyldunni. Ef systkinahópurinn er stór er þetta afar ábyrgur einstaklingur því hann hefur þurft að axla töluverða ábyrgð á yngri krökkunum. Þess vegna er ekki ósennilegt að hann hafi mikla leiðtogahæfileika. Hins vegar hefur þetta einnig gert hann alvörugefinn.

Frumburðurinn hefur meiri áhuga á hugmyndum en fólki. Heimsmynd hans hrundi þegar yngri systkini stálu sviðsljósinu og það kenndi honum að vera ekki um of háður vel​þóknun eða samþykki annarra varðandi alla hluti. Það er óskemmtilegt að eiga í úti​stöðum við þennan einstakling. Hann getur verið frekur og beitt lúalegum brögðum til þess að fá sínu framgengt.

Ef mörg ár liðu þar til barn númer tvö kom til skjalanna hefur frumburðurinn hugsan​lega tilhneigingu til þess að fá kvíðaköst.

Miðbarnið

Miðbarnið er sjálfstætt vegna þess að það hafði hvorki stöðu þess elsta né athyglina sem yngsta barnið fékk. Það lærir þess vegna að treysta á sjálft sig og leita stuðnings út fyrir veggi heimilisins. Af sömu ástæðu hefur það líka mikið keppnisskap og finnst gaman að fást við ögrandi aðstæður.

Samt er miðjubarnið einkar samvinnuþýtt, enda vant samningaviðræðum við foreldra og systkini. Það veit að nauðsynlegt er að koma til móts við annað fólk og finna mála​miðlanir. Þessir eiginleikar koma sér mjög vel þegar viðkomandi verður foreldri.

Miðbarnið er félagslynt og þægilegt í umgengni því það lærði að leika sér jafnt við eldri sem yngri börn. Hins vegar er það stundum einmana. Stundum fannst því nefni​lega eins og það væri svolítið eitt á báti. Miðbarnið getur einnig skort sjálfstraust og það getur reynt að nota fýluköst sem stjórntæki.

Yngsta barnið

Yngsta barnið er afslappað og frjálslynt. Trúlega var meira látið eftir því en eldri syst​kinunum og fyrst það hafði mikið frelsi finnst því sjálfsagt að aðrir hafi það líka. Þetta er bráðskemmtilegur einstaklingur sem nýtur þess að daðra og á auðvelt með að vefja fólki um fingur sér. Að öllum líkindum býr hann yfir talsverðri sköpunargáfu.

Yngsta barnið stendur sig vel þegar erfiðleikar bjáta á, enda vant því að geta treyst á stuðn​ing annarra í mótbyr. Stundum reynir þessi einstaklingur að koma sér hjá því að taka afstöðu og hann á það til að kenna öðrum um fremur en að leita orsaka vanda​mála hjá sjálfum sér. Hann er nefnilega ekki eins vanur að bera ábyrgð og eldri syst​kini. Þetta getur líka valdið því að hann verður of háður öðrum og vill láta annað fólk bjarga sér fremur en að gera eitthvað sjálfur.

Yfirleitt skortir yngsta barnið í fjölskyldunni ekki athygli – og þörfin fyrir hana fylgir því fram undir fullorðinsár. Þetta getur meira að segja valdið því að þessir einstakl​ingar bíða lengi með að eingast börn vegna þess að þau myndu ræna þá athygli.

Einkabarnið

Einkabarnið er sjálfstætt og vill oft fá að vera í ró og næði, eins og í æsku. Það er stundum svo sjálfu sér nægt að það verður galli fremur en kostur. Þetta er afar ábyrgur ein​stakl​ingur sem reynir að valda fólki ekki vonbrigðum, enda vanur því að við hann séu bundnar miklar væntingar. Hann er vel skipulagður og stendur við gefin loforð.

Einka​barnið er skapandi og á auðvelt með að hafa frumkvæði. Í æsku varð það jú sjálft að brydda upp á ýmsu til að láta sér ekki leiðast. Þegar þessi einstaklingur eignast sjálfur barn verður hann einstaklega gott foreldri – þótt alvaran geti verið fullráðandi. 

Þrátt fyrir að einkabarnið þrái oft félagsskap er það líka einfari sem á erfitt með að tjá öðrum tilfinningar sínar og hleypa fólki of nálægt sér. Einkabarnið er líka mjög við​kvæmt fyrir gagnrýni af því að það vandist ekki ágreiningi innan systkinahóps þar sem viðkomandi eru kannski óvinir í dag en verða aftur vinir á morgun.

Reyndar getur einkabarnið verið dálítið hrætt við tilfinningar, hvaða nafni sem þær nefnast, svo það forðast deilur í lengstu lög.

Heimild: Jónína Leósdóttir. Nýtt líf. 3. tbl., 24. árg. 2001, bls 64(66. 

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 6

Foreldrar veita stúlkum betra aðhald en strákum

,,Það þarf að gæta að strákunum í skólanum. Þeir ná ekki eins góðum árangri og stelpurnar, skynja ekki mikilvægi námsins með sama hætti, þeim semur ekki eins vel við kennara sína, er oftar vísað úr tíma og þeim líður verr en stúlkum í skólanum (…) Hærra hlutfall stelpna en stráka segja foreldra fylgjast með því hvar þær séu á kvöldin og með hverjum. Stelpum eru ennfremur sett skýrari mörk um útivist en drengjum. Foreldrar þekkja svo í fleiri tilfellum vini dætra sinna en sona og foreldra vinanna samkvæmt könnun Rannsóknastofnunarinnar.

Ofbeldi er tíðara hjá strákum, um 45% þeirra hafa verið kýldir einu sinni eða oftar á 12 mánaða tímabili samanborið við 11% stelpna. Tæplega 32% stelpna viðurkenna að hafa hrint öðrum einu sinni eða oftar síðustu 12 mánuði á móti 65% stráka.

Einmanakenndin á hinn bóginn kvelur stúlkur fremur en drengi, fjórðungur þeirra segist stundum eða oft hafa verið einmana vikuna áður en könnunin var gerð í samanburði við 13% stráka. Eins sögðu 30% stelpna oft eða stundum hafa verið niðurdregnar á móti 11% stráka. Sjálfsmat þeirra var einnig áberandi lægra en drengja. Það er þess vegna ekki jafnaðarmerki milli þess að ganga vel í skóla og líða vel utan hans.

Úrdráttur úr könnun Rannsóknar uppeldis- og menntamála. 

Morgunblaðið 28. nóv 1997.

A. Hvers konar félagsmótun fáum við hér á Íslandi? Eru strákar ofbeldis​hneigðari en stelpur? Eru stelpur meira einmana en strákar? Rökstyddu svörin.


B. Skrifaðu niður rök með og á móti eftirfarandi fullyrðingu: 

„Til að draga úr ofbeldi meðal stráka þyrfti að ala þá upp sem stelpur.“


Rök með: 


Rök á móti: 


C. Hvaða fullyrðingar finnst þér vera réttastar? Hvaða fullyrðingar finnast þér passa verst?

· stelpur eru uppteknari af tilfinningum en strákar

· strákar vita meira um fjármál en stelpur

· strákar eru betri ökumenn en stelpur

· stelpur baknaga hverjar aðrar meira en strákar

· stelpur eru betri námsmenn en strákar

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 7

Kenningin um af hverju konur leika sér ekki.

„Síðustu árin hef ég tekið eftir því að karlar leika sér miklu meira en konur. Og ekki nóg með að konur leiki sér minna, þeim finnst karlar sem leika sér yfirleitt barnalegir. 

Sá sem á mest af leikföngum þegar hann deyr ( hann vinnur

Karlar eru duglegir við að leika sér og eftir því sem þeir verða eldri, því fullkomnari verða bæði leikirnir og leiktækin. Um daginn spurði ég vin minn hvernig tilfinning það væri að verða fimmtugur. „Það er svona um það bil eins og að vera aftur nýstúdent“, svaraði hann, „munurinn er bara sá að nú á ég greiðslukort“. Áður fyrr urðum við strákarnir að láta okkur duga vatnsbyssur, reiðhjól og Matcbox leikfangabíla. Nú getum við keypt haglabyssur, Harley Davidson mótorhjól og stóra jeppa. Og þeir sem eiga garð geta keypt ótal tæki og tól til að gera garðvinnuna að skemmtilegum leik; ef þér finnst loftpúðasláttuvélin ekki nógu öflug kaupirðu bara litla traktorssláttuvél, sem hægt er að breyta í snjómoksturvél þegar haustar. Sjálfvirki bílskúrshurðaropnarinn gjörbreytir byrjun dagsins og á kvöldin, að afloknum vinnudegi er hægt að njóta sólarlagsins með rafdrifnum gluggatjöldum … 

Konur vilja láta skemmta sér – þá verða þær ástríkar og umhyggjusamar. Fái þær hins vegar ekki nægjanlega athygli, þá snúa þær sér að börnunum, saumaklúbbnum og uppáhaldsiðju sinni, hreiðurgerðinni.

Hreiðurgerðin

Þegar frá tveggja ára aldri eru stelpur komnar með Laura Ashley-sjúkdómseinkennin. Fyrstu einkennin birtast með dúkkuhúsinu. Allar stelpur eiga dúkkuhús eða dúkkustofu sem þær eyða öllum stundum í að innrétta. Og þegar þær, sem ungar konur, hefja sambúð með okkur körlum, er sjúkdómsmyndin fullþroskuð. Án samúðar er öllu gömlu góðu minningunum okkar fleygt á haugana.; Eins líters bjórkrúsirnar, sem við stálum á bjórhátíðinni í München eru látnar fjúka. Stuðboltamyndir af okkur strákunum, sem skreyttu herbergisveggina fóru sömu leið og líka hákarlskjafturinn sem keyptur var í Marokko. Að ekki sé talað um skemmtilegu segulmyndirnar framan á ísskápshurðinni! Hún þolir þær ekki heldur og finnst þær hallærislegar! Konur krefjast algjörs neitunarvalds í öllu málum sem hafa með heimilið að gera. Og svo fara þær í saumaklúbba – ekki til að sauma, því er nú öðru nær, þær fara til þess eins að geta njósnað um hvort vinkonurnar eigi smekklegra heimili en þær sjálfar …

Deyðu ungur - eins seint og mögulegt er

Af hverju leika konur sér ekki eins og við karlar? Á jólum kasta karlar sér yfir jólagjafir sona sinna og leika sér í sæluvímu allt kvöldið að vísu við misjafna hrifningu júníorranna. Hvenær hefur þú séð konu rífa upp jólagjöf dóttur sinnar og leika sér að henni allt kvöldið? Við karlar kútveltumst um gólfin í leik við börnin, byggjum, keyrum bíla, og fljúgumst á. Konur leika sér ekki á gólfinu, þær vilja fá að lesa í ró og næði fyrir börnin eða syngja með þeim.

Af hverju leika konur sér ekki? Taka þær sig hátíðlegri en við karlar? Er þarna fundin skýringin á af hverju svo lítið er um kvenkyns grínista? Eða eru það bara karlar sem hafa uppgötvað að markmiðið með lífinu er að deyja ungur ( eins seint og mögulegt er? Eiga karlar kannski auðveldara með að breyta skyldum yfir í leik – hver hefur þú til dæmis séð konu skokka með barnavagn upp og niður Laugaveginn? Karlar gera það. Líklega eru karlar flinkari í að sóa tímanum – og taka afleiðingunum. Nema skýringin sé sú að karlar séu miklu sjálfselskari en konur. 

Verðið fyrir að leika sér

Strákar, munið þið eftir þegar við vorum í sjötta og sjöunda bekk og stelpunum fannst allt sem við gerðum þá „svoooo barnalegt“? Og ekki urðu vonbrigðin minni þegar kennarinn var á sama máli. Hann hélt því fram fullum fetum að í byrjun gelgjuskeiðs væru stelpur 2(3 árum á undan strákunum í þroska. Á þeim tíma fannst okkur þessi smánarlega fullyrðing óásættanleg og óþolandi. Síðar meir gátum við svo sem fallist á þessa staðreynd og reynt að lifa með henni. Fullyrðingin felur í sér hugsanlega skýringu á vandamálinu. Kenning mín um af hverju konur leika minna og eru þroskaðri en við karlar er einfaldlega þessi; okkur körlum hefur aldrei tekist að vinna upp forskotið sem stelpurnar náðu í byrjun gelgjuskeiðs.

(Stytt og endursögð grein úr unglingablaðinu Tique í júlí 1994.)

Í greininni er því haldið fram að karlar leiki sér meira en konur. Hvernig?

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 8

A. Búðu til lista yfir nokkur dæmigerð stráka- og stelpuleikföng. Hvernig hefur aldur áhrif á „leikföngin?“



Leikföng

	Aldur/kyn
	Strákar
	Stelpur

	Við 10 ára aldur?


	
	

	Um tvítugt?


	
	

	Um þrítugt?


	
	

	Um fimmtugt?


	
	


B. Hvernig rökstyður þú val þitt hér að ofan?

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

____________________________________________________________________________________________________________________________________________________________________________________________________________________________________________________________________________________

Verkefni 9

A. Samkvæmt textanum í verkefni 7 er hreiðurbygging uppáhaldsiðja kvenna. Út​skýrðu það nánar? Ertu sammála þessari kenningu? Færðu rök með eða á móti henni:

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

____________________________________________________________________________________________________________________________________________________________________________________________________________________________________________________________________________________

B. Samkvæmt textanum í verkefni 7 þá er því haldið fram að konur leiki sér minna en karlar. Ertu sammála þessari skoðun? Getur þú fundið rök með og á móti henni?

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

____________________________________________________________________________________________________________________________________________________________________________________________________________________________________________________________________________________

 Verkefni 10

Lýstu eftirfarandi hugtökum með tilvísun í greinina í verkefni 7:

	Orð eða hugtak
	Lýsing og dæmi úr greininni:

	kynhlutverk


	

	sjálfsmynd


	

	viðmið


	

	félagsmótun


	

	stimplun


	


Verkefni 11

A. Eitt af markmiðum með félagsmótun er að gera okkur að góðum og gegnum samfélagsborgurum. Hvað heldur þú að sé átt við með því?

_________________________________________________________________________________________________________________________________________________________________________________________________________________________________________________________________________________________________________________________________________________________

B. Getur þú nefnt dæmi um umbun og viðgjöld sem skólinn beitir?

_________________________________________________________________________________________________________________________________________________________________________________________________________________________________________________________________________________________________________________________________________________________

C. Nefndu dæmi um nokkra aðila sem hafa að hluta yfirtekið hlutverk fjölskyldunnar sem félagsmótunaraðila. Hvaða félagsmótunarhlutverk hafa þeir yfirtekið? Heldur þú að þetta sé til hagsbóta eða ekki? Rökstyddu svarið.

_________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 12

Fjölskyldan er enn mikilvægasti félagsmótunaraðilinn og í íslensku samfélagi ber hún ábyrgð á börnunum fram til 18 ára aldurs. Út frá ofansögðu – ættu foreldrar að hafa leyfi til að:

· vita hvar þú ert öllum stundum?

· ákveða klukkan hvað þú átt að koma heim um helgar?

· fylgjast með hvort þú hafir lært heima?

· banna þér að vera með vissum einstaklingum?

· krefjast þess að þú skilir að minnsta kosti fimm tíma vinnu við heimilisstörf á viku (án borgunar)?

·  neiti þér um að fara í Interrail-ferðalag eða á Hróarskelduhátíðina fyrr en þú ert orðinn 18 ára?

__________________________________________________________________________________________________________________________________________________________________________________________________________________________________________________________________________________________________________________________________________________________________
Verkefni 13
Bréf Vilborgar til Péturs

Kæri Pétur.

Ég sit hér ein í herberginu mínu á heimavistinni og hugsa til allra vina minna heima. Mér finnst gaman í skólanum en samt er svolítið erfitt að vera svona langt í burtu frá fjölskyldunni og öllum vinunum.

Núna ætti ég að vera að skrifa ritgerð í félagsfræði, skilafrestur er í fyrramálið, en í staðinn fór ég að hugsa um þig.

Ég hef eignast nokkra góða vini í bekknum. Ég er mest með stelpu sem heitir Margrét. Pabbi hennar kennir íslensku við skólann. Hann fer alltaf pínulítið hjá sér þegar hann þarf að spyrja hana út úr í tímum. Mér finnst svolítið skrýtið að þekkja kennara svona persónulega. Í tímum er hann frekar strangur og alvörugefinn en um leið og hann kemur heim til sín er hann léttur og hress.

Við Magga förum töluvert saman út á lífið. Mér finnst hún skemmti​leg en dauðskammast mín fyrir útganginn á henni, hún klæðir sig svo hallærislega. Allt verður að vera fjólublátt. Í gær lét ég hana svo heyra það! Ég sagðist ekki nenna að vera með henni næstu helgi nema hún breytti um stíl og klæddi sig í eitthvað annað. Þér finnst kannski dæmigert fyrir stelpur að láta svona, en þú ættir bara að sjá útganginn á henni! Og veistu hvaða skýringu hún gefur? Þá að hún vilji líkjast ein​hverri gellu í argentískri poppgrúppu, sem ég man ekki lengur hvað heitir. Hefurðu heyrt það hallærislegra? 

Ég þarf að deila herbergi með annarri stelpu hérna á heima​vistinni, algjörri frekjudollu. Hún er búin að leggja undir sig skápinn á baðherberginu og fylla hann með snyrtivörum og öðru dóti. Ég kem varla tannburstanum mínum fyrir þar. Ef hægt væri að drepa með augnaráðinu, þá væri hún löngu dauð. Það eru ýkt geðveikar reglur hér á heimavistinni og vistar​stjórinn er er mjög strangur. Við urðum til dæmis að skrifa undir eitthvert plagg sem á stóð að það væri stranglega bannað að reykja á heimavistinni. 
Kennararnir eru líka miklu strangari en ég átti von á, nema leik​fimi​kennarinn. Hún ætlaði að gera tilraun með frjálsa mæt​ingu í leikfimitímunum en fékk það ekki. Skólameistarinn kallaði hana á teppið og harðbannaði allar breytingar á mæt​ingar​reglum skólans. Þú getur þakkað fyrir að vera ekki í þessum skóla, því það er nýbúið að reka einn af strákunum fyrir að laumast upp á heimavist til okkar stelpnanna að kvöldi til. 

Skrifaðu mér fljótt aftur – annars hætti ég að skrifa þér!

Bæ bæ, þín vinkona, sem hugsar til þín og saknar alla daga.

Villa

Lestu textann vel og finndu dæmi um:

	Hugtak
	Dæmi

	viðmið
	

	félagsleg viðgjöld (umbun og refsing)
	

	stimplun
	

	frávik
	

	kynhlutverk
	

	hlutverkaspennu
	

	félagslegt festi
	

	áskipaða stöðu
	

	áunna stöðu
	

	félagslegt taumhald
	


Verkefni 14

Hlutverk og viðmið

· Hverju myndir þú svara ef sambískur mannfræðingur bæði þig um að meta eftir​farandi fullyrðingar út frá íslenskum veruleika?

	Fullyrðing
	Þitt svar

	Pabbinn ræður mestu í 

fjölskyldunni.


	

	Strákar eru álitnir verðmætari en stelpur.


	

	Foreldrarnir ákveða hverjum

sonurinn/dóttirin giftist.


	

	Peningar sem unglingar vinna sér inn tilheyra fjölskyldunni og fara í heimilisrekstur. 


	

	Fólk hefur lítið frelsi til að ráða sér sjálft, sérstaklega konur og dætur.


	

	Þess er vænst að kennarinn sé strangur. Mikilvægt er að leggja áherslu á kurteisi og hlýðni.


	


Verkefni 15

Allt fyrir ástina

Margrét þarf nauðsynlega að hitta Pétur, kærasta sinn. Vandamálið er að Pétur er staddur hinum megin við stórt fljót sem er fullt af krókódílum. Engin brú er á fljótinu svo eina leiðin til að komast yfir er að fá bátinn hans Villa lánaðan. Þegar Margrét biður um að fá bátinn svarar Villi: „Þú skalt fá hann lánaðan með einu skilyrði og það er að ég fái að sofa hjá þér fyrst.“ Full örvæntingar leitar Margrét til Frikka, segir honum frá skilyrði Villa og biður hann um að hjálpa sér. Frikki segist ekki hafa tíma og þar fyrir utan vilji hann ekki blanda sér í einkamál annarra.

Að lokum gefst Margrét upp. Hún gengur að skilmálum Villa, fær bátinn lánaðan og rær yfir til Péturs. Í fyrstu verður Pétur ofsaglaður yfir að sjá hana, en þegar hún segir hvað hún hafi þurft að gera til að komast yfir, hrindir Pétur henni harkalega frá sér. Hann segist ekki vilja eiga slíka mellu fyrir kærustu og því sé sambandi þeirra lokið hér og nú. Margrét leitar þá til Jóhanns og segir honum alla söguna. Jóhann verður öskureiður, leitar Pétur uppi og lemur hann í klessu fyrir að hafa komið svona illa fram við Margréti.

A. Best er að vinna þetta verkefni í 3(4 manna hópi. Raðið sögupersónunum upp eftir hversu vel ykkur líkaði við þær. Sú persóna sem ykkur líkaði best við er nr. 1 en verst nr. 5.

B. Ræðið niðurstöðurnar í bekknum. Hvaða rök notið þið við flokkunina?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

C. Skilgreinið hugtökin gildismat, viðmið og félagslegt taumhald. Hvernig birtast þessi hugtök í sögunni? 

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 16

Töff gellur og linir gæjar 

A.
Hvaða eiginleikar eru jákvæðir og hverjir neikvæðir hjá gagnstæðu kyni? Skrifaðu eiginleikana í töfluna hér að neðan. Dæmi: strákar eru glysgjarnir, tilfinningaríkir o.s.frv.

	Jákvæðir eiginleikar


	

	Neikvæðir eiginleikar


	


Myndið hópa (bæði kyn saman í hóp), berið niðurstöður saman og ræðið eftirfarandi:

B. Hvaða eiginleikar eru líkir og hverjir ólíkir hjá stelpum og strákum?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

C. Hvernig er hægt að útskýra muninn?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________



D. Eru einhver atriði í upptalningunni sem mætti flokka sem fordóma? 

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

E. Ef svo er, af hverju haldið þið að fordómarnir séu enn við lýði?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 17

Auðmjúkir prestar og strangir kennarar

Í öllum samfélögum er fólk flokkað eftir stöðu. Hvaða eiginleika telur þú mikilvægt að fólk í eftirfarandi stöðum hafi? (Dæmi: Leikskólakennari á að vera vel menntaður, umburðalyndur, skilningsríkur ...) 

	Hlutverk
	Eiginleikar

	Kennari í framhaldsskóla


	

	Lögregluþjónn


	

	Dyravörður á skemmtistað


	

	Íþróttaþjálfari


	

	Prestur


	

	Blaðamaður


	

	Strætóbílstjóri


	

	Kærastinn/kærastan


	

	Forsetinn


	

	Tónlistarmaður í rokkhljómsveit


	


Verkefni 18

A. Gæðamat á skólanum. Þú ert nýútskrifaður sem félagsfræðingur. Nemenda​félagið biður þig að gera úttekt á gamla skólanum þínum. Markmiðið er að þú komir með tillögur um hvernig skólinn geti orðið enn betri en hann er. 
Eftirfarandi spurningar geta hjálpað þér við gæðamatið (notaðu kennslubókina sem hjálpargagn):

· Hvaða hlutverk finnast í skólanum?


· Hvernig eru tengslin milli hlutverkanna (hver gerir hvað)?


· Hvernig er völdum skipt milli hlutverka? (Hver ræður? Hverjum er ráðið yfir)?


· Hver hefur samband við hvern og hvernig?


· Hvernig bregst hver einstakur innan kerfisins við þegar þarf að leysa vandamál? (Til hverra leita þeir og hvernig)?

· Gæðamat. Þú skrifar skýrslu fyrir nemendafélagið. Í skýrslunni dregurðu helstu niðurstöður saman, leggur mat á skólann og kemur með tillögur til úrbóta. 

B. Kvikmynd. Horfið á myndbandið „Gaukshreiðrið“ með Jack Nicholson. Notið sömu spurningar og í verkefni A til að greina og útskýra myndina. Sýnið fram á hvernig sjúklingurinn McMurphy (sem Jack Nicholson leikur) hefur áhrif á og breytir kerfinu. Hver sigrar að lokum? Hvernig? 

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Verkefni 19

Kynlíf og hraðskreiðir bílar

Kynhlutverk í tímaritum

A. Skoðaðu innlend eða erlend tímarit sem ætluð eru annaðhvort körlum eða konum. Flettu tímaritunum og skrifaðu niður helstu umfjöllunarefni þeirra (a.m.k. fimm úr hvoru tímariti fyrir sig).

	Tímarit aðallega ætlað körlum

Þema
	Tímarit aðallega ætlað konum

Þema

	


	

	


	

	


	

	
	

	
	


B. Um hvað voru helstu umfjöllunarefni tímaritanna sem þú skoðaðir? Er efnið dæmigert fyrir áhugamál annars kynsins, eða er innihaldið hlutlaust og ætlað báðum kynjum?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 20

Um réttindi og skyldur barna og unglinga – Netverkefni

Farðu á heimasíðu Umboðsmanns barna og skoðaðu efni sem þú finnur þar, t.d. frum​vörp til laga um umboðsmann barna og eins breytingar á almennum hegningarlögum í kjölfar breytinga á sjálfræðisaldri.

A. Skrifaðu niður það sem þú finnur um hlutverk umboðsmanns barna. Er þörf á að hafa sérstakan umboðsmann fyrir börn?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

B. Skoðaðu hvaða breytingar hafa átt sér stað á almennum hegningarlögum í kjölfar hækkunar sjálfræðisaldurs. Hver er sjálfræðisaldurinn nú?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Verkefni 21

Til er fjöldinn allur af orðatiltækjum og spakmælum um vini og vináttu. Eitt þeirra má leggja út svona: Hefur þú leitt hugann að því að sá sem er allra vinur getur að endingu orðið engra vinur?

A. Hvað heldur þú að átt sé við með þessu orðatiltæki? Útskýrðu það nánar.

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

B. Hvernig á góður vinur að vera? Hvaða eiginleika kannt þú best að meta hjá vinum þínum?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
C. Finndu tvö til þrjú orðatiltæki eða spakmæli um vini og vináttu.

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
4                      Félagsfræði, einstaklingur og samfélag. Garðar Gíslason


